
ᐅᐣᑌᕑᐃᔪ ᐅᑭᒪᐅᐣ 

ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ 
ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ 

ᒪᒪᑕᐊᐧᐱᑯ ᒪᓯᓇᐦᐃᑲᐣ: 11 - 14 ᑲᑕᓱᔭᑭᐃᐧᓀᐊᐧᐨ



ᕑᐅᐊᐧᐣ ᐢᑎᕑᐃᐣᑯᕑ

ᐅᐁᐧ ᒪᒪᑕᐊᐧᐱᑯ ᒪᓯᓇᐦᐃᑲᐣ ᑭᐅᑎᓂᑲᑌ Rowan’s Law ᐅᑎᑲᐧᓂᐠ ᑲᐃᐧᓴᑭᔑᓇᓂᐊᐧᐠ 

ᐃᐧᑕᒪᑫᐃᐧ ᒪᓯᓇᐦᐃᑲᓇᐣ ᑲᑭᐅᔑᒋᑲᑌᑭᐣ.  Rowan’s Law ᑭᐃᔑᓂᑲᑌ ᐊᐁᐧ ᕑᐅᐊᐧᐣ 

ᐢᑎᕑᐃᐣᑯᕑ, ᐦᐊᔾ ᑯᓫ ᑭᑭᓄᒪᐊᐧᑲᐣ ᐅᑐᐦᐁ ᑭᐅᐣᒋ ᐊᑐᐊᐧ, ᑭᐳᓂᐱᒪᑎᓯ ᑲᓯᑲᐧᓂᐠ 2013 

ᑲᑭᓂᓯᑯᐨ ᐁᑲ ᑲᑭ ᑭᑫᑕᑲᐧᓂᐠ ᐁᑭᒪᑭᑎᑲᐧᓀᔑᐠ (ᐁᑭᐸᑭᓭᓂᐠ ᐅᐃᐧᐣᑎᑊ ᑲᑭᐱᑕᐦᐃᑲᓂᐃᐧᐨ ᐁᒪᐧᔦ 

ᑭᑫᓂᐠ ᐃᒪ ᐅᑎᑲᐧᓂᐠ ᑲᑭᑕᔑᔑᐠ). ᒥᑕᐡ ᐁᓀᐣᒋᑲᑌᓂᐠ ᐊᐁᐧ ᕑᐅᐊᐧᐣ ᓂᐦᓴᐧ ᐅᑎᑲᐧᓂᐠ ᐁᑭ 

ᑭᒋᐃᐧᓴᑭᔑᐠ ᒥᓂᑯᐠ ᐃᐁᐧ ᐃᔑᓂᑯᑕᐧᓱᑯᐣ ᒣᑲᐧᐨ ᐁᒣᑕᐁᐧᐨ ᐃᒪ ᑐᐦᐁᐃᐧᓂᐠ. ᑭᑭᒋᐃᐧᓴᑭᐣ ᐅᑎᑲᐧᓂᐠ 

ᐁᑲᐧ ᑲᐃᐧᐣ ᒋᑭᐅᒋᑭᑫᑕᐠ ᐱᓇᒪ ᒋᑭᐳᓂᒋᑫᐸᐣ ᐅᐃᐧᐣᑎᑊ ᒋᑭᑫᓂᐠ. ᑲᐃᐧᐣ ᑲᔦ ᒋᑭᐅᒋᑭᑫᑕᒥᓂᐨ 

ᐅᓂᑭᐦᐃᑯᐣ, ᑲᑭᑭᓄᒪᑯᐨ ᒥᓇ ᐅᒣᑕᐁᐧ ᑭᑭᓄᒪᑫᒪᐣ. 

ᐅᓀᐧᓂᐊᐧᐣ ᐃᐧᑕᒪᑫᐃᐧᓇᐣ ᑲᐃᐧᓂᐣ ᐃᓇᐧᑌᓯᐊᐧᐣ ᐅᒪ ᒋᐅᒋ ᐃᐧᐣᒋᑲᑌᐠ ᐊᓂᐣ ᑫᐃᔑ ᐃᐧᒋᐦᐃᑯᔭᐣ. 

ᐃᐧᑭᑫᑕᒪᐣ ᐊᓂᐣ ᑫᐃᔑᐃᐧᒋᒋᑲᑌᐠ ᐅᑎᑲᐧᓂᐠ ᑲᐃᐧᓴᑭᔑᓇᓂᐊᐧᐠ ᒥᓇ ᑲᐃᓇᒪᐣᒋᐦᐅᓇᓂᐊᐧᐠ, ᑲᓄᐡ 

ᒪᐡᑭᑭᐃᐧᓂ ᓇᐣᑕ ᒪᐡᑭᑭᐃᐧᑫᐧ.



ᐃᐧᒋᐦᐃᑎᓱᐣ ᐁᑲ ᒋᐃᐧᓴᑭᔑᓇᐣ ᑲᑭᐅᒋ ᐃᐧᒋᐦᐃᑯᐣ ᑲᐯᐦᐃ ᒋᐊᐧᑲᐃᐧᔭᐣ ᒥᓂᑯᐠ ᑫᐱᒪᑎᓯᔭᐣ. 

ᐁᐧᐣᑕᐣ ᐁᓂᓯᑕᐃᐧᓂᑲᑌᐠ ᑲᑭᔑᐃᐧᓴᑭᔑᓇᓄᐊᐧᐠ ᑫᐃᔑᓇᑕᐃᐧᒋᑲᑌᐠ, ᐊᐣᑕᐡ ᐃᐧᐣ 

ᐱᒋ ᐃᐧᐣᑎᐱᐠ ᑲᐃᐧᓴᑭᔑᓇᓄᐊᐧᐠ ᐃᐧᐣᑎᐱᐠ ᑲᐃᐧᓴᑭᔑᓇᓄᐊᐧᐠ, ᑲᓇᒥᓯᐠ ᐃᐧᐣᑎᑊ, ᑲᐃᐧᐣ 

ᒋᓂᓯᑕᐃᐧᓂᑲᑌᐠ ᐊᐧᑭᐨ ᒥᓇ ᑲᐃᐧᐣ ᒋᐸᔭᑌᓂᓯᑕᐃᐧᓂᑲᑌᐠ. ᑭᔭᑦ ᐁᑲ ᐊᐃᐧᔭᐠ ᐊᐧᐸᑕᒧᐊᐧᐨ 

ᑲᑭᐃᔑᐃᐧᓴᑭᔑᓇᐣ, ᑲᑭᐃᐧᓴᑭᔑᓇᐣ ᑭᑎᑲᐧᓂᐠ ᑲᒧᔑᑐᐣ ᐁᑲᐧ ᑕᐡ ᐅᐣᒋᑕ ᐃᓯᓭ ᑲᐧᔭᐠ 

ᒋᓇᑕᐃᐧᐦᐃᑯᔭᐣ. 

ᐅᒪ ᒪᓯᓇᐦᐃᑲᓂᐠ ᑲᑭᐃᐧᒋᐦᐃᑯᐣ ᒋᑭᑫᑕᒪᐣ ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ, ᑫᑭᐅᒋ 

ᐱᒥᐊᐧᑲᐃᐧᔭᐣ ᒥᓇ ᑫᐃᔑᐊᔭᑲᐧᒥᓯᔭᐣ.

3ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
11 – 14 ᑲᑕᓱᔭᑭᐃᐧᓀᐊᐧᐨ



ᑫᑯᓀᐣ ᑲᐃᒋᑲᑌᐠ ᐅᑎᑲᐧᓂᐠ 
ᑲᐃᐧᓴᑭᔑᓇᓄᐊᐧᐠ? 

ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᒪ ᐃᐧᐣᑎᐱᐠ ᐃᔑᒪᑭᔑᓇᓄᐊᐧᐣ. ᑲᐃᐧᐣ ᑕᑭᐊᐧᐸᒋᑲᑌᓯᐣ 

ᒪᓯᓇᑌᐱᒋᑲᓂᐠ ᓇᐣᑕ ᒥᓇ ᑯᑕᐠ ᒪᐡᑭᑭᐃᐧ ᒣᒋᑲᐦᐃᑯᐃᐧᓂᐠᑐᑲᐣ ᒪᒪᑕᐊᐧᐱᑯ ᒪᓯᓇᑌᐱᒋᑲᓂᐠ, 

ᓇᐣᑕ ᑯᑕᐠ ᑲᐱᐣᑕᐱᑭᔑᓇᓄᐊᐧᐠ ᒪᓯᓇᑌᔑᓄᓂᐠ. ᑭᒋᐃᐧᓴᑭᔑᓇᐣ ᑭᑎᑲᐧᓂᐠ ᑲᐸᑲᒥᐡᑲᑯᐣ 

ᑲᐃᓀᑕᒪᐣ, ᑭᒧᔑᐦᐅᐃᐧᓂᐠ ᒥᓇ ᑭᑐᑕᒧᐃᐧᓂᐠ. 

ᑲᑭᐅᐣᒋ ᐃᐧᓴᑭᔑᐣ ᑭᑎᑲᐧᓂᐠ ᑲᑕᔑᔑᓂᔭᐣ, ᑭᐃᐧᑲᐧᓂᐠ ᓇᐣᑕ ᑭᑲᐧᔭᐊᐧᐠ. ᑲᑭᐅᐣᒋ ᑭᒋ ᐃᐧᓴᑭᔑᐣ 

ᑲᔦ ᐅᑎᑲᐧᓂᐠ ᑭᐡᐱᐣ ᑭᔭᐃᐧᐠ ᑕᔑᔑᓇᐣ ᑭᐡᐱᐣ ᑭᒋᓇᒥᓭᔭᐣ ᑭᐃᐧᐣᑎᐱᐠ ᐃᒪ ᐱᐣᒋ ᑭᑎᑲᐧᓂᑫᑲᓂᐠ. 

ᐊᑎᑲ ᑐᑲᐣ ᐱᑕᐦᐅᑯᔭᐣ ᑐᐦᐊᐣ ᑭᑎᑲᐧᓂᐠ ᓇᐣᑕ ᑲᑭᒋᓱᐣᑲᓀ ᐸᐣᑭᔑᓇᐣ ᒧᒋᓴᑲᐠ. 

ᒪᐊᐧᐨ ᐃᑯ ᑭᒋᐃᐧᓴᑭᔑᓇᓄᐊᐧᐣ ᐅᐁᐧ ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ. ᐊᓇᐃᐧᐣ ᐊᒋᓇ ᐁᑕ ᒧᔑᒋᑲᑌ 

ᑲᐃᐧᓴᑭᔑᓇᓄᐊᐧᐠ, ᐅᐁᐧ ᑐᑲᐣ ᐃᐧᓴᑭᔑᓄᐃᐧᐣ ᑭᓇᐧᑲᐡ ᐱᒥᓄᒋᐦᐃᐁᐧᒪᑲᐣ ᒥᓇ ᑭᓇᐧᑲᐡ ᒧᔑᒋᑲᑌ, 

ᑐᑲᐣ ᐁᑲ ᐁᔑᐱᑲᓄᑫᓇᓄᐊᐧᐠ ᓇᐣᑕ ᐁᓯᐱᐢᑲᑌᒋᑲᑌᐠ.

4ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
11 – 14 ᑲᑕᓱᔭᑭᐃᐧᓀᐊᐧᐨ



ᑫᑭᐅᒋᓇᑲᓇᒪᐸᐣ ᐅᑎᑲᐧᓂᐠ 
ᑲᐃᐧᓴᑭᔑᓇᓄᐊᐧᐠ 

ᓂᐢᑕᑦ ᑐᑕᐣ, ᑭᑭᓄᒪᓱᐣ ᐅᐁᐧ ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ. 

ᐁᑲᐧ ᒥᓇ ᑐᑕᐣ: 

• ᑫᒋᓇᐨ ᒋᒥᓇᐧᔑᓂᑭᐣ ᑲᐊᐸᒋᑐᔭᐣ ᒣᑕᐁᐧ 

ᐊᐸᒋᒋᑲᓇᐣ; 

• ᑫᒋᓇᐨ ᑲᐧᔭᐠ ᒋᒥᓄᐡᑲᒪᐣ ᒣᑕᐁᐧ 

ᑭᑭᐡᑭᑲᓇᐣ; 

• ᑫᒋᓇᐨ ᐱᒥᓂᔕᐦᐊᓂᐣ ᑲᐃᓇᔓᐊᐧᑌᑭᐣ 

ᑭᒣᑕᐁᐧᐃᐧᐣ; 

• ᐱᒥᓂᔕᐦᐊᐣ ᑭᒣᑕᐁᐧᐃᐧ ᐱᒧᒋᑫᐃᐧᐣ ᒥᓇ 

ᑭᑭᓄᒪᑫᐃᐧᓂᐠ ᑲᐃᓇᔓᐊᐧᑌᐠ ᒣᑕᐁᐧᐃᐧ 

ᐱᒥᓂᔕᐦᐃᑫᐃᐧᓇᐣ; ᐁᑲᐧ ᒥᓇ 

• ᐃᐧᑕᒪᐤ ᑲᑭᒋᐦᐊᐃᐧ ᑲᑌᐸᑫᓂᒪᐨ ᑐᑲᐣ 

ᑭᓂᑭᐦᐃᐠ, ᑲᑭᑭᓄᒪᑫᐨ ᒣᑕᐁᐧᐃᐧᐣ 

ᓇᐣᑕ ᐅᑭᑭᓄᒪᑫ ᑭᐡᐱᐣ ᐃᐧᓴᑭᔑᓇᐣ. 

ᑲᑫᐧᓂᓯᑕᐁᐧᑕᐣ ᐁᑭᒋᓀᑕᑲᐧᐠ ᒋᐃᐧᒋᑲᑌᐠ 

ᐁᑲ ᐊᐊᐧᔑᒣ ᑫᑭᐅᒋ ᐃᐧᔕᑭᔑᓇᓂᐊᐧᐠ. 

5ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
11 – 14 ᑲᑕᓱᔭᑭᐃᐧᓀᐊᐧᐨ



ᑫᑭᐅᒋ ᓂᓯᑕᐃᐧᓂᑲᑌᐠ  
ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ 

ᑭᐡᐱᐣ ᑭᑎᑲᐧᓂᐠ ᐃᐧᓴᑭᔑᓇᐣ ᒪᐡᑯᐨ ᐯᔑᐠ ᓇᐣᑕ ᐊᐊᐧᔑᒣ ᑫᑯᓇᐣ ᓇᐣᑕ ᑲᐃᔑᔭ 

ᑲᓂᒪᓯᓇᐦᐃᑲᑌᑭᐣ ᒐᐸᔑᐡ. ᒪᐡᑯᐨ ᔐᒪᐠ ᑕᐃᔑᔭ ᓇᐣᑕ ᐸᓂᒪ ᓇᑫ, ᓇᐣᑕ ᒥᓇ ᐸᓂᒪ ᒥᔑᓄᑭᔑᑲ 

ᐊᐱ. ᐯᔑᐠ ᐁᑕ ᓇᑲᐧᓂᐠ ᓇᐣᑕ ᐃᔑᔭᐨ ᒥᐦᐃᒪ ᑫᐅᒋ ᑭᑫᑕᑲᐧᓂᐠ ᐁᑭᒋᐃᐧᓴᑭᔑᐠ. ᒥᔑᐣ ᐊᐃᐧᔭᐠ 

ᑲᑭᒋᐃᐧᓴᑭᔑᓄᐊᐧᐨ ᑲᐃᐧᐣ ᐊᐧᓀᑕᓯᐊᐧᐠ.

6ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
11 – 14 ᑲᑕᓱᔭᑭᐃᐧᓀᐊᐧᐨ



ᑫᑭᐅᒋ ᓂᓯᑕᐃᐧᓂᑲᑌᐠ  ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ

7ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
11 – 14 ᑲᑕᓱᔭᑭᐃᐧᓀᐊᐧᐨ

ᐊᒥ ᐅᓀᐧᓂᐊᐧᐣ ᑲᐃᔑᔭᐊᐧᐨ ᐅᑎᑲᐧᓂᐠ ᑲᐃᐧᓴᑭᔑᓄᐊᐧᐨ: 

ᐃᐧᔭᐃᐧᐠ: 

• ᑌᐃᐧᑎᑲᐧᓀ 

• ᓯᐣᒋᑎᑲᐧᓀᒪᐣᒋᐦᐅ 

• ᑭᐊᐧᐡᑫᐧᔭᐸᐣᑕᑦ 

• ᐸᑯᒧᒪᐣᒋᐦᐅ ᓇᐣᑕ ᐸᐸᑯᒧ 

• ᐱᑭᓴᐃᐧᓇᑦ 

• ᐅᒪᒋᑐᑕᑯᐣ ᑲᐃᔑᐸᔭᑌᔭᑌᓂᐠ ᓇᐣᑕ 

ᑲᓄᑕᑲᐧᓂᐠ 

• ᒋᐁᐧᑕᐊᐧᑫ 

• ᑲᐃᐧᐣ ᒋᑭᑲᐧᔭᑯᑲᐸᐃᐧᐨ 

• ᐊᔦᑯᓯ ᓇᐣᑕ ᑲᐃᐧᐣ ᒋᓴᐸᒪᐣᒋᐦᐅᐨ 

• ᐃᐧᓂᐸᐡᑲ 

• “ᑲᐃᐧᐣ ᑲᐧᔭᐠ ᒋᐃᓇᒪᐣᒋᐦᐅᐨ” 

ᐅᒧᔑᐦᐅᐃᐧᓂᐠ: 

• ᐊᐧᑕᑲᒥᓇᐁᐧᓯ (ᐊᐧᑕᑲᒥ ᑭᔑᐊᐧᓱ) 

• ᓯᐱᐢᑲᑌᑕᑦ 

• ᒪᒉᑕᑦ 

• ᐊᓂᒣᑕᑦ ᓇᐣᑕ ᐊᐧᐊᐧᓀᑕᑦ 

ᐃᓀᐣᑕᒧᐃᐧᐣ (ᓇᓇᑲᑕᐁᐧᑕᒧᐃᐧᐣ): 

• ᐁᑲ ᐁᑭ ᑭᒋᑕᑫᐧᑕᐠ 

• ᐁᐯᓯᑲᒪᑲᓂᐠ ᐅᒪᒥᑐᓀᒋᑲᐣ 

• ᐁᑲ ᐁᑲᐧᔭᑫᐧᓂᒧᐨ 

• ᐁᑲ ᐁᑭᑲᐧᔭᑯᒪᒥᑎᓀᑕᐠ 

• ᐁᑲ ᐁᔑᐱᑲᓄᑫᐨ 

ᐅᓂᐸᐃᐧᐣ ᐁᔑᔭᒪᑲᓂᐠ: 

• ᐊᐊᐧᔑᒣ ᓂᐸ ᓇᐣᑕ ᑲᐃᐧᐣ ᒋᑭᓂᐸᐨ  

 ᐁᑲ ᑲᐃᔑᔭᐸᐣ 

• ᐁᑲ ᐁᑭᓂᐸᐨ



ᑫᑭᐅᒋ ᓂᓯᑕᐃᐧᓂᑲᑌᐠ  ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ

ᑲᒥᐢᑲᐧᐠ ᑭᑭᓇᐊᐧᒋᒋᑫᐃᐧᓇᐣ: 

“ᑲᒥᐢᑲᐧᐠ ᑭᑭᓇᐊᐧᒋᒋᑫᐃᐧᓇᐣ” ᑲᐃᒋᑲᑌᐠ ᑭᑭ ᑭᒋᐃᐧᓴᑭᔑᐣ. ᐱᒥᓂᔕᐦᐊᐣ 

ᑲᒥᐢᑲᐧᐠ ᑭᑭᓇᐊᐧᒋᒋᑫᐃᐧᓇᐣ ᐁᐸᐸᓯᓭᐠ ᒋᔑᑭᑐᔭᐣ 911. 

• ᑌᐃᐧᑲᐧᔭᐁᐧ ᓇᐣᑕ ᐁᓄᑲᐠ ᑌᐃᐧᓯᐃᐧᐣ 

• ᓂᔕᐱᔑᐣ 

• ᓂᓇᒥᓯ ᓇᐣᑕ ᒋᒋᐱᓯ ᐅᓂᑭᐠ ᓇᐣᑕ ᐅᑲᑎᐠ  

• ᑭᒋᑌᐃᐧᑎᑲᐧᓀ ᓇᐣᑕ ᐊᓂᑌᐃᐧᑎᑲᐧᓀ 

• ᐅᒋᐱᓂᑯᓭ 

• ᐊᐧᓀᑕᑦ (ᑭᐊᐧᐡᑫᐧᔑᐣ) 

• ᐸᐸᑯᒧ 

• ᑲᐃᐧᐣ ᐊᐱᐣ ᒋᑭᔭᓂ ᓴᑲᒪᒋᔭᐨ, ᐅᐯᐧᔦᐣᑕᑦ ᓇᐣᑕ ᐃᐧᒥᑲᓱ 

• ᐊᐊᐧᔑᒣ ᑲᐃᐧᐣ ᒋᔭᓂᑲᐧᔭᑫᐧᓂᒧᐨ

8ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
11 – 14 ᑲᑕᓱᔭᑭᐃᐧᓀᐊᐧᐨ



ᑫᑐᑕᒪᐣ ᒥᓇᐊᐧ? 

ᑭᐡᐱᐣ ᐃᓀᑕᒪᐣ ᑭᑎᑲᐧᓂᐠ ᐁᐃᐧᓴᑭᔑᓇᐣ, ᔐᒪᐠ ᐳᓂᑐᐣ ᑭᒣᑕᐁᐧᐃᐧᐣ.  ᐃᐧᑕᒪᐤ ᑭᓂᑭᐦᐃᐠ, 

ᒣᑕᐁᐧᐃᐧᐣ ᑲᑭᑭᓄᒪᑫᐨ, ᐅᑭᑭᓄᒪᑫ ᓇᐣᑕ ᑯᑕᐠ ᑲᑌᐸᑫᓂᒪᐨ ᑭᒋᐦᐊ ᐊᓂᐣ ᐁᓇᒪᒋᐦᐅᔭᐣ. ᑭᐡᐱᐣ 

ᐁᑲ ᐃᐧᒋᐃᐧᐠ ᑭᓂᑭᐦᐃᐠ ᓇᐣᑕ ᑲᑲᓇᐁᐧᓂᒥᐠ, ᐃᐧᑕᒪᐤ ᐊᐃᐧᔭ ᒋᑲᓄᓇᐨ ᒋᐱᓇᓯᑲᐃᐧᐠ. ᑲᐃᐧᐣ 

ᓂᔑᑫᔭᐣ. 

ᔐᒪᐠ ᐊᐧᐸᑦ ᒋᒣᒋᑲᐦᐃᐠ ᒪᐡᑭᑭᐃᐧᓂ ᓇᐣᑕ ᒪᐡᑭᑭᐃᐧᑫᐧ. ᑲᐃᐧᐣ ᐃᔑᑲᑫᐧ ᑭᐁᐧ ᒣᑕᐁᐧᐣ ᐸᓂᒪ ᐱᑯ 

ᑫᒋᓇᐨ ᐃᐧᑕᒪᑯᔭᐣ ᐁᒥᓄᔭᔭᐣ ᒥᓇᐊᐧ ᒋᑭᑭᐁᐧ ᒣᑕᐁᐧᔭᐣ.  

ᑭᐡᐱᐣ ᑭᑐᑌᑦ, ᑲᐃᐧᒋ ᐃᐡᑯᓄᒪᐨ ᓇᐣᑕ ᑲᐃᐧᒋᒣᑕᐁᐧᒪᐨ ᐃᐧᑕᒪᐃᐧᐠ ᐊᓂᐣ ᐁᓇᒪᐣᒋᐦᐅᐨ, ᓇᐣᑕ 

ᐊᐧᐸᒪᐨ ᐁᔑᔭᐨ ᐁᑭᐃᐧᓴᑭᔑᐠ, ᐃᐧᑕᒪᐤ ᑲᑌᐸᑫᓂᒪᐨ ᑭᒋᐦᐊ ᒋᐃᐧᒋᐦᐃᐠ. 

9ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
11 – 14 ᑲᑕᓱᔭᑭᐃᐧᓀᐊᐧᐨ



ᐁᓂ  ᒥᓄᔭᐨ 

ᐊᑎᐟ ᐊᐃᐧᔭᐠ ᑲᐃᐧᓴᑭᔑᓄᐊᐧᐨ ᐊᓂᒥᓄᔭᐊᐧᐠ 

ᐯᔑᐠ ᐊᑯᓇᐠ ᓂᐅᐱᒥᑯᓇᑲ. ᐊᑎᐟ ᒥᓇ 

ᑭᓇᐧᑲᐡ ᐃᓯᓭᓂ ᒋᒥᓄᔭᐊᐧᐨ. ᑲᐃᐧᐣ ᒪᒪᔭᑦ 

ᒋᓯᓭᐊᐧᐨ ᑲᐃᐧᓴᑭᔑᓄᐊᐧᐨ ᐅᑎᑲᐧᓂᐊᐧᐠ. ᑲᐃᐧᐣ 

ᑕᐡ ᐃᓯᓭ ᒋᑭᑎᐸᐦᐊᑫᔭᐣ ᑯᑕᐠ ᐸᑲᐣ ᐊᐃᐧᔭ 

ᒥᓂᑯᐠ ᑲᑭᔭᓂᐱᒥ ᒥᓄᔭᐨ, ᓇᐣᑕ ᒥᓇ ᐅᑕᓇᐠ 

ᑫᑭᐣ ᑲᑭᐱᐃᐧᓴᑭᔑᓇᐣ. 

ᑕᑭᐃᓯᓭ ᒥᓇ ᐅᑎᑲᐧᓂᐠ ᑲᐃᐧᓴᑭᔑᐠ ᑭᓇᐧᑲᐡ 

ᒋᓄᒋᐦᐃᑯᐨ. ᐸᐸᑲᐣ ᑕᑭᐃᓇᒪᐣᒋᐦᐅᐊᐧᐠ, 

ᑐᑲᐣ ᒋᑌᐃᐧᑎᑲᐧᓀᐊᐧᐨ, ᑌᐃᐧᑲᐧᔭᐁᐧᐨ, 

ᓇᐣᑕ ᐁᑲ ᑲᐧᔭᐠ ᐁᐊᐧᐱᐨ, ᒥᔑᓄᐱᓯᑦ 

ᑕᑭᐃᔑᔭ, ᓇᐣᑕ ᒥᔑᓄᔭᑭ. ᐊᑎᐟ ᒥᓇ 

ᑕᑭᐅᒋ ᓀᐱᒋᐸᑲᓂᓭᓂ ᐃᒪ ᒋᐅᒋ 

ᐊᐧᐊᐧᑕᑲᒥ ᐊᐧᓂᑫᐨ, ᐁᑲ ᐁᑭᔑᐱᑲᓄᑫᐨ 

ᓇᐣᑕ ᒋᓯᐱᐢᑲᑌᑕᐠ. ᐁᐡᑲᑦ ᒥᓇ ᐃᔑᔭ ᐊᐁᐧ 

ᐅᑎᑲᐧᓂᐠ ᑲᓇᓇᐱ ᐃᐧᓴᑭᔑᐠ ᐁᑲ ᒪᔑ ᑲᑭ 

ᑭᑫᓂᐠ ᐊᒥ ᐊᐱᐣ ᒋᔭᓂ ᐸᑭᓭᐨ ᐃᐧᐣᑎᐱᐠ, 

ᐊᒥ ᐁᔑᓂᑲᑌᐠ ᐊᓂᑫ ᐃᐧᓴᑭᔑᓄᐃᐧᓂᐠ 

ᑲᐅᒋᒪᑲᐠ ᐃᓇᐱᓀᐃᐧᐣ, ᒥᐦᐃᒪ ᐊᐱᐣ ᑫᐅᒋ 

ᓂᓇᒥᐦᐃᑯᐨ ᒋᑭᒋ ᒪᑭᐦᐃᑯᐨ ᓇᐣᑕ ᒋᐅᒋ 

ᓂᓯᑯᐨ. 

ᒣᑿᐨ ᐁᐱᒥᓇᑕᐏᐦᐅᔭᐣ, ᑭᑕ ᐊᒍᓇᓇᐣ 

ᑭᑐᑕᒧᐏᓇᐣ ᓂᐡᑕᒼ ᒪᒋᓭᐠ ᐁᑿ ᐊᓂᐸᐱᒥ 

ᓇᑭᑐᑕᐣ ᓂᑲᓂᐠ ᐊᓂᐱᒥᓭᐠ ᐯᑲᐨ ᐱᑯ᙮  

ᓂᐡᑕᒼ ᓂᔓᑭᔑᑲᐠ ᑲᐃᐡᑿ ᑭᔭᐡᑵᔑᓂᔭᐣ, 

ᐊᒍᓇᐣ ᒥᓂᑯᐠ ᑲᔭᐸᒋᑐᔭᐣ ᑭᒪᒋᑭᑐᐣ, 

ᑭᒪᒪᑕᐘᐱᑯᒼ, ᒪᒪᑕᐘᐱᑯᐦᐢ, ᒪᓯᓇᑌᐢᒋᑲᐣ 

ᓇᐣᑕ ᑯᑕᑭᔭᐣ ᒪᓯᓇᑭᓯᑫᐏᓇᐣ᙮ 

ᑲᐱᒥᑭᑫᓇᓂᐊᐧᐠ ᑲᐃᐧᓴᑭᔑᓇᓂᐊᐧᐠ 

ᐅᑎᑲᐧᓂᐠ ᐯᑲᐨ ᐃᓯᓭ. ᐊᓂᒪᐣ 

ᑲᐱᐦᐅᓇᓂᐊᐧᐠ ᐁᑲᐧ ᔕᑯᐨ ᑭᐡᐱᐣ ᐃᐧᐸᐨ 

ᑭᐁᐧᐃᔑᒋᑫᔭᐣ ᑫᑯᓇᐣ ᐊᒥᐦᐃᒪ ᐊᐊᐧᔑᒣ 

ᑫᓄᒋᐃᔑᔭᔭᐣ ᒥᓇ ᑲᐸᐧᑕᐃᐧᒥᓄᔭ. 

ᑭᐡᐱᐣ ᑭᑎᑲᐧᓂᐠ ᐃᐧᓴᑭᔑᓇᐣ, ᐃᐧᑕᒪᐤ 

ᑭᓂᑭᐦᐃᑯᐠ, ᑭᒣᑕᐁᐧᐃᐧᓂᐠ ᑲᐅᒋᐱᒧᒋᑲᑌᐠ, 

ᑭᑭᓄᒪᑐᑲᒥᑯᐣ, ᒣᑕᐁᐧᐃᐧᐣ ᑲᑭᑭᓄᒪᑫᐊᐧᐨ 

ᒥᓇ ᐅᑭᑭᓄᒪᑫᐠ. 

ᐁᑲᐧ ᒥᓇ ᑲᓄᑫᐣ, ᓂᑲᐣ ᑭᐁᐧᐃᔕᐣ 

ᑭᑭᓄᒪᑫᐃᐧᓂᐠ ᐁᒪᐧᔦ ᑭᐁᐧ ᐃᔕᔭᐣ  

ᒣᑕᐁᐧᐃᐧᓂᐠ. 

10ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
11 – 14 ᑲᑕᓱᔭᑭᐃᐧᓀᐊᐧᐨ



ᑲᑭᐁᐧ ᐃᔕᓂᐊᐧᐠ 
ᑭᑭᓄᒪᑫᐃᐧᓂᐠ ᒥᓇ ᒣᑕᐁᐧᐃᐧᓂᐠ 

ᑭᐡᐱᐣ ᐁᑭᐃᐧᑕᒪᐃᐧᐠ ᒪᐡᑭᑭᐃᐧᓂ ᓇᐣᑕ 

ᒪᐡᑭᑭᐃᐧᑫᐧ ᐁᑭ ᐃᐧᓴᑭᔑᓇᐣ ᑭᑎᑲᐧᓂᐠ, 

ᑭᓇᑕᐁᐧᑕᑯᐢ ᒋᐱᒥᓂᔕᐦᐊᒪᐣ ᑲᐃᓇᑌᐠ 

ᒣᑕᐁᐧ ᐅᓇᒋᑫᐃᐧᐣ ᑲᑭᐁᐧ ᐸᑭᑎᓂᐨ 

ᒋᒣᑕᐁᐧᐨ ᓇᐣᑕ ᒥᓇ ᑲᑕᔑ ᐃᐡᑯᓄᐃᐧᔭᐣ 

ᑲᑭᐁᐧ ᐃᐡᑯᓄᐃᐧᐨ ᐅᓇᒋᑫᐃᐧᐣ, ᑭᐡᐱᐣ 

ᐊᐸᑕᐠ ᐅᐁᐧ.  ᐁᑲᐧ ᐅᐁᐧ ᑭᐁᐧ ᒣᑕᐁᐧ 

ᐅᓇᒋᑫᐃᐧᐣ ᓂᐱᑌᓯᓇᐦᐃᑲᑌᐊᐧᐣ 

ᑕᑕᑯᑭᐃᐧᓇᐣ ᑫᐱᒥᓂᔕᐦᐊᒪᐣ ᐁᒪᐧᔦ ᑫᑭᔭᓂ 

ᑭᐁᐧᒣᑕᐁᐧᔭᐣ. ᑲᐃᐧᐣ ᑭᓇᑕᐁᐧᑕᑯᐢ ᒋᑭᐁᐧ 

ᒣᑕᐁᐧᔭᐣ, ᒋᑲᑫᐧᒋᔭᐣ ᓇᐣᑕ ᒋᒪᐃᐧᓀᐦᐃᑫᔭᐣ 

ᐸᓂᒪ ᐱᑯ ᒪᐡᑭᑭᐃᐧᓂ ᓇᐣᑕ ᒪᐡᑭᑭᐃᐧᑫᐧ 

ᐃᑭᑐᐨ ᐊᔕ ᐁᒥᓄᔭᔭᐣ ᒋᑭᑭᐁᐧ ᒣᑕᐁᐧᔭᐣ. 

ᑭᓇᑕᐁᐧᑕᑯᐢ ᒋᐱᒣᒋᑲᐦᐃᐠ ᑭᒪᐡᑭᑭᐃᐧᓂᓂᑦ 

ᒥᓇ ᒣᑕᐁᐧ ᐱᒧᒋᑫᐃᐧᓂᐠ ᒥᓇ 

ᑭᑭᓄᒪᑫᐃᐧᓂᐠ ᒋᐅᓇᑕᒪᑯᔭᐣ ᐊᐱ ᑫᐧᑭᐁᐧ 

ᒣᑕᐁᐧᔭᐣ ᒥᓇ ᑫᐃᐧᑭᐁᐧ ᑭᑭᓄᒪᑯᔭᐣ. 

ᑭᑭᓄᒪᑎᑲᒥᑯᐠ ᐃᔑᑭᑐᐣ ᐊᐊᐧᔑᒣ ᑫᑯᐣ 

ᐃᐧᑭᑫᑕᒪᐣ. 

ᐃᐍ ᑭᐍ ᐃᔕᐣ ᐃᐡᑯᓄᑲᒥᑯᐠ ᐁᑿ 

ᑭᐍᑐᑕᓂᐣ ᒣᑕᐍᐏᓇᐣ ᑲᐃᔑ ᐅᓇᐦᑌᑭᐣ 

ᒋᑐᒋᑲᑌᐠ ᒪᒪᐅ ᑕᑭ ᐃᔑ ᐊᐸᑕᓄᐣ 

ᐃᑵᓂᐘᐣ᙮  ᐯᔑᑿᐣ ᑕᐃᔑ ᒪᒋᓭᐘᐣ ᐁᑿ 

ᓂᐡᑕᒼ ᑫᑐᒋᑲᑌᐠ ᐯᔑᑿᐣ ᑕᐃᓯᓭᐘᐣ᙮ 

11ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
11 – 14 ᑲᑕᓱᔭᑭᐃᐧᓀᐊᐧᐨ



ᑲᑭᐁᐧ ᐃᔕᓂᐊᐧᐠ  
ᑭᑭᓄᒪᑫᐃᐧᓂᐠ ᒥᓇ ᒣᑕᐁᐧᐃᐧᓂᐠ

12ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
11 – 14 ᑲᑕᓱᔭᑭᐃᐧᓀᐊᐧᐨ

ᐅᒪ ᓂᐱᑌᐱᐦᐃᑲᓂᐠ ᒐᐸᔑᐡ ᐃᐧᐣᑕᒪᑫᒪᑲᐣ ᑫᓂᐱᒥᓂᔕᐦᐃᑲᑌᑭᐣ ᒥᓇ ᑐᑕᒧᐃᐧᓇᐣ ᑭᐁᐧ ᒣᑕᐁᐧ ᐃᔑᒋᑫᐃᐧ 

ᐱᒥᓂᔕᐦᐃᑫᐃᐧᓇᐣ ᒥᓇ ᑭᑭᓄᒪᑯᐃᐧ ᐅᓇᒋᑫᐃᐧᓇᐣ. 

ᓂᐱᑌᓯᓇᐦᐃᑫᐏᐣ: ᑲᓂᐦᑕ ᑐᒋᑲᑌᑭᐣ ᑲᔭᓂᔑ ᑲᑭᐡᒋᑲᑌᑭᐣ ᑐᑕᒧᐏᓇᐣ ᑫᐏᒋ ᑭᐍ ᐃᔕᓂᐘᐠ ᒣᑕᐍᐏᓂᐠ ᑲᐃᔑ ᐅᓇᐦᑌᐠ ᑫᑐᒋᑲᑌᐠ 

ᑫᔭᓂᔑ 
ᑐᒋᑲᑌᐠ 

ᑐᑕᒧᐏᐣ ᐘᐸᑕᐦᐃᐍᐃᐣ ᑫᐃᔑ ᑌᐱᓂᑲᑌᐠ ᑲᔭᓂᔑ 
ᑐᒋᑲᑌᐠ 

1 ᑐᑕᒧᐏᓇᐣ ᑕᓱᑭᔑᑲ ᐱᒪᑎᓱᐏᓂᐠ 

ᐁᑿ ᐊᓂᐍᐳᐣ (ᓂᐡᑕᒼ 24 ᒥᓂᑯᐠ 

48 ᐘᑲᓭᐠ ᑎᐸᐦᐃᑲᐣ) 

ᑕᓱᑭᔑᑲ ᑐᑕᒧᐏᓇᐣ ᑲᐯᔓᐏᓂᐠ ᐁᑲ ᐊᐘᔑᒣ 

ᑲᐏᒋ ᓇᑭᓭᑭᐣ ᑲᓇᑿᑭᐣ ᐃᓇᐱᓀᐏᓇᐣ ᐸᑭ ᐁᑿ 

ᐊᒋᓇ ᐱᑯ 

ᐊᒋᓇ ᐱᑯ ᒪᓯᓇᑫᓯᑫᐏᓇᐣ ᐊᐸᒋᑐᐣ 

ᐸᐸᑭ ᐊᓂᐱᒥ ᑐᑕᓂᐣ ᑲᑐᑕᒪᐸᐣ ᐊᐦᑯ 

ᑐᑕᒧᐏᓇᐣ 

2 ᐸᑭ ᐁᑿ ᐊᐦᐳᐃᐣ ᓇᐦᐃᓂᑯᐠ 

ᑐᒋᑲᑌ ᐘᐘᑲᐏᐏᐣ ᑲᑵᒋᐏᓇᐣ 

ᐱᒧᓭᐏᐣ ᓇᐣᑕ ᑲᔭᐱᐨ ᐱᒥᑎᑎᐸᑭᐍᐱᐡᑭᑫᐏᐣ, 

ᐯᑲᐨ ᓂᐡᑕᒼ ᐁᑿ ᐊᓂ ᓇᑭᓇᐣ ᒥᓂᑯᐠ  

ᑲᑐᑕᒪᐣ ᐃᐍ 

ᑕᔭᓂ ᒪᒋᒋᑲᑌᐠ ᐸᑭ ᑲᑵᒋᐏᐣ (ᑭᐡᐱᐣ ᐃᓯᓭᑵᐣ 

ᒋᑲᐡᑭᒋᑲᑌᐠ) 

ᑕᓇᑭᓭᒋᑲᑌ ᒥᓂᑯᐠ ᑲᐸᑲᐏᐦᐅᒪᑲᐠ ᑭᑌᐦᐃ 

3 ᑲᐃᔑ ᐯᔑᑯᓇᓂᐘᐠ ᒣᑕᐍᐏ 

ᑐᑕᒧᐏᓇᐣ, ᐁᑲ ᑫᐏᒋ 

ᐸᐏᐡᑎᑿᓀᔑᓂᔭᐣ 

ᑲᐃᔑ ᐯᔑᑯᓇᓂᐘᐠ ᐘᑲᐏᐏ ᑐᑕᒧᐏᓇᐣ 

(ᓂᑲᑌᐦᐃ ᐃᒪ ᑯᑕᑭᔭᐠ ᐊᐏᔭᐠ ᑲᑕᔑᑐᑕᒧᐘᐨ), 

ᑐᑲᐣ ᐱᒼᐸᑐᔭᐣ ᓇᐣᑕ ᐸᑭ ᐱᑯ ᑲᑵᒋᐏᓇᐣ᙮  

ᑲᐏᐣ  

ᓴᒥᐡᑲᑫᐏᐣ ᓇᐣᑕ ᐸᐏᐡᑎᑿᓀᐏ ᑐᑕᒧᐏᓇᐣ 

ᓇᑭᓇᐣ ᒥᓂᑯᐠ ᐘᐘᑲᐏᐏ ᑐᑕᒧᐏᓇᐣ 

ᐁᑿ ᐊᓂᒪᒋᑐᓇᐣ ᐸᑭ ᒣᑕᐍᐏ ᐘᑲᐏᐏ 

ᑐᑕᒧᐏᓇᐣ 

4 ᑲᐏᐣ ᓴᒥᐡᑭᑫᐏᐣ ᑲᑵᒋᐏᐣ, 

ᒣᑕᐍᐃᐣ, ᒪᐁᑕᐍᐏ 

ᑲᑵᒋᒋᑫᐏᓇᐣ 

ᐃᐡᑿ ᐸᑭᑕᓯᓇᐦᐅᐠ ᐊᐍ ᒪᐡᑭᑭᐏᓂᓂ ᓇᐣᑕ 

ᒪᐡᑭᑭᐏᑵ  

ᑭᒋ ᐃᐡᐱ ᑲᑵᒋᐏᐣ ᐁᑿ ᑲᔭᓂᒪᑭᐣ ᑲᑵᒋᐏᓇᐣ, ᑲᔦ 

ᑐᑕᒧᐏᓇᐣ ᑲᐏᒋᑐᑕᒷᑲᓄᐘᐨ ᑯᑕᑭᔭᐠ ᐊᐏᔭᐠ 

ᑲᐏᐣ ᓴᒥᐡᑭᑫᐏᐣ 

ᒪᒋᑐᑕᐣ ᑭᒋ ᐃᐡᐱ ᑲᑵᒋᐏᐣ, 

ᑲᐃᔑᐘᐍᓇᐦᑌᐠ ᐁᑿ ᑐᑕᒧᐏᐣ ᑐᑲᓇᐣ 

ᒪᒥᑐᓀᐣᑕᒧᐏᓂᐠ ᑐᑕᒧᐏᓇᐣ 

5 ᑲᑭᓇ ᐱᑯ ᑫᑯᐣ ᐃᔑ ᑲᑵᒋᐣ ᑲᑭᓇ ᐱᑯ ᑫᑯᐣ ᐃᔑ ᑲᑵᒋᐣ -- ᒋᔕᒥᐡᑲᑎᔦᐠ ᑲᔦ ᑭᐍ ᑐᑕᓂᐣ ᑐᑕᒧᐏᓇᐣ ᑫᑭᐏᒋ 

ᐸᑭᔑᓂᔭᐣ ᓇᐣᑕ ᑫᑭᐏᒋ ᐸᐏᐡᑲᑯᔭᐣ 

ᑭᔭᐏᐠ, ᓇᐱ ᑌᐻᔦᓂᑎᓯᐣ  ᐁᑿ 

ᓇᓇᑲᑕᐘᐸᑕᓂᐣ ᑲᔭᓄᐦᑭᓭᑭᐣ 

ᑭᑲᐡᑭᒋᑫᐏᓇᐣ 

6 ᑭᐍᑐᑕᐣ ᑭᒣᑕᐍᐏᐣ ᒥᓯᐍ ᐃᔑ ᐏᒋᑢ ᑭᒣᑕᐍᐏᓂᐠ ᓇᐣᑕ 

ᑭᒪᐏᓀᐦᐃᑫᐏᓂᐠ 

ᑕᓴᐧ ᓇᑕᐁᐧᑕᑲᐧᐣ ᐸᓂᒪ ᐱᑯ ᐊᐁᐧ ᐅᒣᑕᐁᐧ ᐅᒪᐡᑭᑭᐃᐧᓂᒪᐣ ᒋᐸᑭᑎᓂᑯᐨ ᐁᒪᐧᔦ ᐃᐧᑭᐁᐧ ᑐᑕᐠ 
ᑲᑫᐧᒋᐃᐧᓂᐠ, ᑭᑭᓄᒪᑫᐃᐧᓂᐠ ᓇᐣᑕ ᒪᐃᐧᓀᐦᐅᑎᐃᐧᓂᐠ. 

ᓇᓇᑲᒋᑐᐣ ᑲᑕᑭᐧᔭᐣ ᒣᑕᐁᐧᐃᐧᓂᐠ ᒥᓇ ᑭᑭᓄᒪᑎᑲᒥᑯᐠ ᑫᑯᓀᐣ ᑲᓇᑕᐁᐧᑕᑲᐧᑭᐣ ᑫᐱᒥᓂᔕᐦᐊᒪᐣ.



ᑲᑭᐁᐧ ᐃᔕᓂᐊᐧᐠ  
ᑭᑭᓄᒪᑫᐃᐧᓂᐠ ᒥᓇ ᒣᑕᐁᐧᐃᐧᓂᐠ

ᑕᐦᔁ ᑲᔭᓂᔑ ᐊᒋᐱᒥᐡᑲᓂᐘᐠ, ᑫᒋᓇᐨ 24 ᑕᔁᐘᑲᓭᐠ ᒋᐱᒥᓭᐠ ᑐᒋᑲᑌᑭᐣ ᐸᐯᔑᐠ 

ᐃᑵᓂᐘᐣ᙮  ᐃᑌᐱᓇᐣ ᒋᔭᓂ ᓇᑭᓇᒪᓂᐣ ᑫᑐᑕᒪᓂᐣ ᑫᑯᓇᐣ ᐊᐦᐱ ᑲᐡᑭᑐᔭᓂᐣ ᒋᑐᐊᒪᓂᐣ 

ᑭᑐᑕᒧᐏᓇᐣ᙮  ᐊᑎᐦᐟ ᑐᑕᒧᐏᓇᐣ ᑲᑭᐏᒋ ᐊᐘᔑᒣ ᒪᒐᒪᒋᐦᐅ᙮  ᐊᒥᐱᑯ ᐁᐃᓯᓭᐠ ᐃᐍ ᐁᑿ 

ᐊᒥᐱᑯᐦᐃ᙮ ᔕᑯᐨ, ᑭᐡᐱᐣ ᐊᐘᔑᒣ ᐊᓂᒪᒐᒪᒋᐦᐅᔭᐣ ᐊᐘᔑᒣ ᐯᔑᑿ ᐘᑲᓭᐠ ᒥᓂᑯᐠ ᓇᐣᑕ 

ᐊᐘᔑᒣ ᐁᔭᓂ ᒪᒐᒪᒋᐦᐃᔭᐣ, ᐊᓂᐍᐱᐣ ᐱᓇᒪ ᐃᐍ ᑭᑐᑕᒧᐏᓂᐠ ᐁᑿ ᒥᓇᐘ ᑯᒋᑐᑲᐣ 

ᐘᐸᐠ᙮  

ᐊᐦᐱ ᑕᐡ ᒪᐡᑭᑭᐏᓇᐠ ᐅᒋᐸᐣᐢᑵᓂᑯᔭᐣ ᐊᐍ ᒪᐡᑭᑭᐏᓂᓂ ᓇᐣᑕ ᒪᐡᑭᑭᐏᑵ, ᑲᐏᐣ 

ᑕᑭᐍᓇᑿᓯᓄᐣ ᑭᑭᔭᐡᑵᔑᓄᐣ ᑲᑭᓇᑿᑭᐣ ᐃᓯᓭᐏᓇᐣ᙮ ᑭᐡᐱᐣ ᑕᐡ ᑭᐍ ᓇᑿᑭᐣ, ᑭᐍᑐᑕᐣ 

ᑐᑕᒧᐏᐣ 3 ᐁᑿ ᐘᐸᒼ ᑭᒪᐡᑭᑭᐏᓂᒼ ᓇᐣᑕ ᒪᐡᑭᑭᐏᑵ ᒋᑭᐍ ᒣᒣᒋᑲᐦᐃᑯᔭᐣ᙮ 

ᑭᐡᐱᐣ ᑲᓇᑿᑭᐣ ᐃᓯᓭᐏᓇᐣ ᐁᑲ ᐁᔭᓂ ᓂᑲᑌᐡᑲᒪᑲᑭᐣ ᓇᐣᑕ ᐊᐘᔑᒣ ᐁᔭᓂ ᐃᓯᓭᑭᐣ, ᑭᑕ 

ᑭᐍ ᐘᐸᒪ ᒪᐡᑭᑭᐏᓂᓂ ᓇᐣᑕ ᒪᐡᑭᑭᑵ᙮

13ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
11 – 14 ᑲᑕᓱᔭᑭᐃᐧᓀᐊᐧᐨ



ᑲᓄᑫᒥᐁᐧᐃᐧᐣ 

ᑭᒋᓀᑕᑲᐧᐣ ᒋᐊᔭᑲᐧᒥᓯᔭᐣ ᒣᑲᐧᐨ ᑲᒣᑕᐁᐧᔭᐣ. ᐊᐱ ᑲᐃᐧᓴᑭᔑᓇᓂᐊᐧᐠ ᐅᑎᑲᐧᓂᐠ, ᐁᑲᐧ ᑕᐡ 

ᑲᓄᑫᐣ: 

1. ᓂᓯᑕᐃᐧᓇᐣ ᐁᔑᓇᑲᐧᑭᐣ ᒥᓇ ᐃᓇᒪᐣᒋᐦᐅᐃᐧᓇᐣ ᑲᐃᐧᓴᑭᔑᓇᓂᐊᐧᐠ ᐅᑎᑲᐧᓂᐠ ᐁᑲᐧ 

ᐳᓂᑐᐣ ᔐᒪᐠ ᑲᒣᑕᐁᐧᔭᐸᐣ, ᑭᔭᑦ ᐊᓇᐃᓀᑕᒪᐣ ᐁᑲ ᓇᐣᑕ ᐁᔑᔭᔭᐣ. ᐃᐧᑕᒪᐤ ᑲᑭᒋᐦᐊᐃᐧᐨ. 

2. ᐃᔑᒋᑫᐣ ᒋᒣᒋᑲᐦᐃᐠ  ᒪᐡᑭᑭᐃᐧᓂ ᓇᐣᑕ ᒪᐡᑭᑭᐃᐧᑫᐧ 

3. ᐯᑲᐨ ᐊᓂᐱᒥᑭᐁᐧᐡᑲᐣ ᑭᑭᓄᒪᑐᑲᒥᑯᐠ ᒥᓇ ᒣᑕᐁᐧᐃᐧᓂᐠ. 

ᐅᐍ ᐊᐸᒋᒋᑲᐣ ᐊᔑᑎᓂᑲᑌᐘᐣ ᐏᑕᒪᑫᐏᓇᐣ ᑲᑭᐏᒋᓭᑭᐣ ᐃᒪ: 

Parachute. Canadian Guideline on Concussion in Sport, 2nd edition. www.parachute.ca/guideline; 

Patricios, J., et al. Consensus statement on concussion in sport: the 6th International Conference on  
Concussion in Sport-Amsterdam, October 2022. https://doi.org/10.1136/bjsports-2023-106898; 

Zemek, R., Reed, N., Dawson, J., et al. Living Guideline for Pediatric Concussion. www.pedsconcussion.com

14ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ:  
11 – 14 ᑲᑕᓱᔭᑭᐃᐧᓀᐊᐧᐨ

http://www.parachute.ca/guideline
https://doi.org/10.1136/bjsports-2023-106898
http://www.pedsconcussion.com

